Raporti individual i konsultimit publik

1. Titulli i projekt aktit: “Pér krijimin ¢ Zyrés sé Rikuperimit t& Aseteve”

2. Kohézgjatja e konsultimeve

Specifikoni kohézgjatjen e pérgjithshme té konsultimeve publike sa i pérket ditéve té punés,
pérfshiré datén e hapjes dhe mbylljes sé konsultimeve publike; nése kohézgjatja ishte mé e
shkurtér se 20 dité pune e paraparé me ligj, jepni arsye pér shkurtimin e kohézgjatjes.

Qéllimi i kétij projektligji éshté ngritja e Zyrés sé Rikuperimit t¢ Aseteve (ZRA), né
Drejtoriné e Pérgjithshme té Policisé sé Shtetit, si autoritet kombétar dhe strukturé e
posagme gendrore, e cila éshté pérgjegjése pér procesin e gjurmimit dhe identifikimit té té
ardhurave, pasurive ose pérfitimeve té tjera pasurore gé lindin nga njé vepér penale ose
veprimtari kriminale, té cilat mund ti nénshtrohen ngrirjes sé pérkohshme, sekuestrimit ose
konfiskimit nga organet kompetente.

ZRA gézon pavarési operacionale dhe gjaté ushtrimit té veprimtarisé dhe pérgjegjésive
bazohet né parimet e profesionalizmit dhe integritetit, respektimi té drejtave dhe lirive
themelore té njeriut, urgjenca dhe efikasiteti, besimi reciprok, konfidencialiteti, pavarésia
operacionale, paanshméria politike, komunikimi i drejtpérdrejté dhe elektronik, ruajtja e
informacionit té klasifikuar.

Objektivi i kétij projektligji éshté krijimi dhe funksionimi i ZRA né pérputhje me kérkesat
e Bashkimit Evropian, né pérmbushje té objektivave dhe prioriteteve t€ Qeverisé sé
Shqipérisé dhe Ministrisé sé Brendshme, specifikuar né Planin Kombétar té Integrimit
Europian 2024-2026 dhe Programin e Pérgjithshém Analitik té Projektakteve pér vitin
2024,

Né vijim té sa mé sipér, projekt-akti u publikua pér konsultim publik né platformén
RENJKP gjaté periudhés 26 gershor 2024 deri mé 25 korrik 2024. Gjaté késaj periudhe,
projekti pati 279 lexime, por nuk u regjistrua asnjé koment nga pérdoruesit e platformés.

Vlen té pérmendet se projekt-akti ishte konsultuar mé paré né té njéjtén platformé, nga data
5 mars 2024 deri mé 25 mars 2024. Né até periudhé, u shénua njé interes mé i madh, me
638 lexime, por asokohe gjithashtu nuk pati asnjé koment té regjistruar. Rihedhja e tij pér
konsultim publik u bé pér shkak té rishikimeve dhe ndryshimeve té realizuara né disa
elementé té pérmbajtjes pas bashkérendimit me ministrité e linjés.

Pavarésisht dy fazave té konsultimit, projekti nuk mori komente, as pérmes RENJKP dhe
as pérmes e-mailit té koordinatorit té€ konsultimit publik, duke treguar njé interes té
kufizuar té paléve, pér kété akt.



3.Metodat e konsultimit

Listoni té gjitha metodat e konsultimit té pérdorura, té tilla si konsultimet elektronike
(Regjistri Elektronik, posta elektronike, faget e internetit, etj.), Takimet publike, seancat e
organeve késhilluese..., dhe siguroni informacione pér afatin kohor, kohézgjatjen dhe
afatet e tyre. Shpjegoni se si u shpérnda informacioni mbi konsultimet e hapura, si u ftuan
palét e interesuara té kontribuojné. Pérfshini gjithashtu aktivitete nga konsultimet
paraprake nése jané organizuar teé tilla).

Pér té siguruar njé proces gjithépérfshirés dhe transparent né€ hartimin e projektligjit “Pér
krijimin e Zyrés sé Rikuperimit t& Aseteve”, jané pérdorur katér metoda té ndryshme
konsultimi. Mé poshté gjeni njé pérshkrim té detajuar pér secilén nga kéto metoda:

1. Pérdorimi i Regjistrit Elektronik pér Njoftimet dhe Konsultimet prej datés 26

gershor 2024 deri né 25 korrik 2024, si njé ményré e cila lejon gytetarét dhe palét
e interesuara té paragesin komente dhe sugjerime né lidhje me projekt aktin
pérmes internetit, duke siguruar akses té gjeré dhe transparencé né procesin e
konsultimit;

. Takime me grupin e punés né zbatim té urdhrit t¢ Ministrit t& Brendshém nr. 56,

daté 28.4.2023 “Pér ngritjen e grupit té punés pér hartimin e projektligjit “Pér
krijimin e Zyrés sé Rikuperimit té Aseteve”. Ké&to takime pérfshijné mbledhje té
grupit té punés té ngritur posacérisht pér hartimin e projektaktit dhe diskutime té
detajuara mbi politikat e propozuara.

. Komunikime elektronike (népérmjet postés zyrtare elektronike), si formé pér té

komunikuar me individé dhe organizata té interesuara né lidhje me projekt aktin,
por gjithashtu edhe pér shkémbime té dokumenteve dhe komenteve midis
anétaréve té grupit té punés dhe titullaréve té institucionit;

. Takime dhe tryeza teknike me pérfagésues té Policisé sé Shtetit dhe Késhillit té

Evropés dhe Ministris€ s€ Brendshme, “Veprimi kundér krimit ekonomik™ si dhe
me ekspertizén e Specialistéve t€ ZRA Franceze.

4.Palét e interesit té pérfshira

Palét e interesuara té cilét kané dhéné komente/kontribut né konsultimet publike gjaté
procesit té hartimit, jané:

Drejtoria e Pérgjithshme Rregullatore Pér Céshtjet e Brendshme né MB;

Drejtoria e Programimit, Standardizimit dhe Harmonizimit té Kuadrit Rregullator né
MB:;

Drejtoria e Politikave té Rendit dhe Sigurisé Publike;

Drejtoria e Pérgjithshme e Policisé sé Shtetit;

Ekspertét e organizatave ndérkombétare;



- Koordinatori pér konsultimin né MB, pér mbledhjen e komenteve népérmjet
RENJKP.

5.Pasqyra e komenteve té pranuara me arsyetimin e komenteve té pranuara/
refuzuara

Gruponi komentet/ propozimet e pranuara sipas ¢éshtjes gé ato ngritén;
Gruponi komente té ngjashme sé bashku dhe renditni palét e interesuara gé i ngritén ato;
Shpjegoni cili ishte vendimi i marré dhe sgaroni shkurtimisht arsyet pér té.

